
Congratulating – Expecting a Baby

Kanehsatà:ke

*T 00:00:04:23
Ne ki' wakathón:te karihwanákeres.

*T 00:00:07:15
Akwé: yakonehrakò:'on.

*T 00:00:09:23
Nahò:ten né:'e?

*T 00:00:11:28
Ne ki' tsi sahrhá:re, yá:ken.

*T 00:00:15:23
Ok ná:'a takonttó:ka's

*T 00:00:17:09
Ne ki teyehtharáhkhwa ne tsi'k nón:we...

*T 00:00:21:17
Takí:tenhr ki konnón:kwe ken nonkwá:ti.

*T 00:00:24:27
Yah tayonkí:tenhre.

*T 00:00:26:17
Tó:ske káti kén?

*T 00:00:28:12
Hen

*T 00:00:31:10
Kátke yesayà:thewe?

*T 00:00:33:29
Tsi niyó:re ta', ta' kén yén:kewe ne kayé:ri niwenhní:take.

*T 00:00:40:15
Oh, tánon’ thó: náhe sarihwaséhton?

*T 00:00:42:28
Ohstónha katéhens. Ó:nen sé kwáh kén na'tewakóhseriyà:kon.

*T 00:00:48:07
Yah thé: tewé:ne.

*T 00:00:50:01
Tóka nón:wa tó:ske yewiraninón:re,  kwáh tokén:'en ayekárya'ke’ tsi
ayakowirayén:ta'ne’.  Yah ónhte akaónha thayewirayén:ta'ne’.

*T 00:00:58:11



Tá’ nón:wa. Satewirarakóhe ken?

*T 00:01:01:29
Yah ten.

*T 00:01:03:13
Yah ken?

*T 00:01:04:10
Ok niyawèn:’en.  Yah tewakateryèn:tare oh na'à:wen’.

*T 00:01:07:01
Wa'akotétshen’ yá:ken tsi yakohrhá:re tánon’ tayakéhtahkwe’.

*T 00:01:11:25

Kahnawà:ke

*T 00:01:13:23
Oh ki wa'kerihwà:ronke’ tsi ó:ya teseniwirayentá:sere.

*T 00:01:20:28
Ayà:wen's tsi aetsyatera'swiyóhake’.

*T 00:01:24:00
Tóka’ roskenhrakéhte, ahronkwe'tiyóhake’ ki tóhsa í:se aonsahyayé:ren’.

*T 00:01:32:04
Nyó: wáhi

*T 00:01:33:07
Tóka’ tsyakothonhwí:sen ayà:wen’s ki ni' ne tsi ayakonkwe'tiyóhake’.

*T 00:01:38:10
O, thó: ki' ni tsi ó:nen néne sateryèn:tare ken tsi tyóhton
niwakewí:rayen. Káton ken ná:'a tsyà:ta?

*T 00:01:46:21
Hátskwe, ó:nen... tsyà:ta.

*T 00:01:48:16
Tóka’t oyé:ri.

*T 00:01:49:20
Wa'tkateryentawénrye’, tsyà:ta niháti.

*T 00:01:52:10
Yá:yak nihá:ti rotihskenrakéhte, tsyeyà:ta’t niyeya'tò:ten
tyakothonhwí:sen.

*T 00:01:57:12
Hátskwi.

*T 00:01:58:23



Yah ki' néne... O kwáh sé's ki' ní:'i nó:nen ya'káhawe’ ne
akahwatsirowánhnha’...

*T 00:02:05:10
...kwáh yah thé: nonwén:ton tha'tewaka'nikonhrháre niyeya'toténhake’.

*T 00:02:11:00
Wakatonnháhare tsi owirá:'a.   Rón:ton sé's wáhi owirá:'a akwé:kon
yóhskats na'teyeya'tò :ten.

*T 00:02:18:29
Í:se sá:wen, í:se teshéhsnye ahsheyehyà:ron’. Nek karihwanóntha.

*T 00:02:25:28
Né waterihwanóntha.

*T 00:02:27:18
Karihwanóntha. Ók ní:se, tó: ní:se nisawí:rayen?

*T 00:02:31:02
Áhsen.

*T 00:02:32:08
Áhsen ne? Ok áhsen.

*T 00:02:35:06
Ahsen. Tehniyáhsen rohskenhrakéhte, tsyeyà:ta tsyakothonwí:sen.

*T 00:02:37:19
Ah yon’wé:sen ki ne tsi...

*T 00:02:39:16
Akwé:kon ronatehyarónnyon.

*T 00:02:42:26
Ken? Ó:nen káti ken sáhson tsi ne kayo'ténhsera.

*T 00:02:45:13
Ó:nen ki' kheyo'tátye’.

*T 00:02:48:25
Hen tánon’ rón:ton sé kayo'ténhsera, yah ki ni thé: tho ní:tsi
tha'tekká:nere kayo'ténhsera kén. Yon'wé:sen.

*T 00:02:54:27
Orihwí:yo.

*T 00:02:55:24
Akí:ron tsi ní:yoht kwáh nahò:ten akená:tonhkwe’ tentká:ra'ne’ tsi ní:tsi
sónnhe.

*T 00:03:03:11
Sá:yen onhka tetsyatenróhon tánon’ ne kwah thiká:te seniwí:rayen.
Nahò:ten nó:ya ne ahseri'wanón:ton’?



*T 00:03:13:07
Kwáh thí:ken thó: ni ní:tsi yontyà:tawens.  Kwáh yon'wé:sen tsi sayó'te
sateryèn:tare teshéhsnye tánon’ tsi ní:tsi sakwénnyon.

*T 00:03:22:25
Yah ki ní:i tekén:ton ta’ ken, ta’ ken sekwátshe ne owíhsta, sekwátshe ne
ónhka shenonrónhkwa tánon’  sá:yen ónhka aonsayesanó:ronhkwe’.

*T 00:03:35:07
Thó: ní:yoht ta' kaya'takwe'ní:yo.

*T 00:03:37:00
Sateryèn:tare thí: sawíhsta ka' nón: niyawenonhátye.

*T 00:03:40:02
Hén, iah nón:wa ne iahsatyé:sahte’.

*T 00:03:43:20
Nó:nen tahsatyà:ken , ó:nen tsi entá:'on enteshewíhstayen.
entisawíhstani’?

*T 00:03:46:17
Ah, kwah ki ne tsi niyó:re yorenhà:ón.   Yah ki ne teyonerákwa, í:se
takerihonnyé:ni tsi ní:tsi ahserihwanón:ton’ tánon’ tahshatshá:rihte’.

*T 00:03:56:15
Rake’níha skátne rotiyó'tehkwe, Massena sha'katjobhseranákere ahskwá:ke
rotiyó’te.

*T 00:04:03:15
Ó:nen ki.. yah, yah thahiná:ton’, Ahkwesahsró:non ki'.

*T 00:04:07:28
Ó:nen ki' kwáh kén náhe sha'tethonatátken’.

*T 00:04:11:11
Ne se ne thontyé:renhte’ wa'thyatatyentéhrha'ne’.  Ónwa'k shihonyà:kon.

*T 00:04:18:22
Ok ki nà:'a Pete ronwà:ya'ts ki nà:’a.  Ó:nen káti kénh tahsahyatátken’
ki ó:nen tóka’ tyóhton niyohserà:ke.

*T 00:04:25:12
"Hátskwe," wahén:ron, "Yoyanerátye’ káti kén, káti kén?
Sathwatsironnihátye’ káti kén?"

*T 00:04:32:03
"Ah," wahén:ron’, "Watyo," ne ki ne Watyo ronwà:yatskwe.

*T 00:04:34:21
"Ó:nen ne yá:ya'k niwakewí:rayen."

*T 00:04:37:12



"Yá:ya'k, hén:."

*T 00:04:39:20
"Oh," wahén:ron’, "Watyo, wa'ókste’ nó:nen, kwah ó:nen ne akenonhtónnyon’
ó:nen akheyátkahwe’."


